
Alþingi ályktar að gefnu tilefni að minna á ályktun sína frá 13. apríl 1954 um
að skora á Sameinuðu þjóðirnar að beita sér af alefli fyrir aUsherjarafvopnun og
felur ríkisstjórninni að ljá því máli fyllsta stuðning sinn á alþjóðavettvangi, að
nú þegar sé hafizt handa um algera afvopnun allra þjóða og henni hraðað svo sem
frekast má verða.

Greinargerð.

Æðstaráð Sovétríkjanna sneri sér 15. febrúar til Alþingis með áskorun um
að leggja tillögum ráðsins um allsherjarafvopnun lið sitt. Eru tilmæli þessi birt
hér á eftir sem fylgiskjal I.

Það ætti engri þjóð að vera það ljúfara og skyldara en oss Íslendingum að ljá
allsherjarafvopnun lið vort. Hefur Alþingi áður samþykkt þingsályktun sama efnis
þann 13. apríl 1954, og er hún prentuð hér sem fylgiskjal II.

Tilgangur þessarar tillögu er því að ítreka fyrri samþykkt Alþingis og fela
ríkisstjórninni að ljá á alþjóðavettvangi tillögum sovétstjórnarinnar um allsherjar-
afvopnun lið sitt sem og hverri annarri tillögu, er að því miðar að koma fram
afvopnun aUra þjóða sem fyrst.

Tilvera mannkynsins og allar hinar glæsilegu vonir, sem vér mennirnir nú
getum gert oss um framtíð vora eftir nýjustu sigra vísindanna, byggjast á því, að
það takist að hindra kjarnorkustyrjöld og koma yfirleitt í veg fyrir styrjaldir, en
róttækasta og öruggasta aðferðin til þess er allsherjarafvopnun og bann við vopnum
og vopnaframleiðslu.

Afvopnun mundi um leið gerbreyta efnahagslífi þjóðanna, og mætti sam-
stundis útrýma mörgu af því versta böli, sem nú er til á jarðríki, ef það fé, sem
nú fer til vígbúnaðar, væri notað í því skyni beinlínis.

Á síðustu ellefu árum er talið, að notuð hafi verið til vígbúnaðar um ein
trilljón dollara. Árleg vígbúnaðarútgjöld heimsins eru talin 100 milljarðar dollara.
Á tíu árum, frá 1949 til 1959, hafa 15 ríki Atlantshafsbandalagsins hækkað árleg víg-
búnaðarútgjöld sín úr 19 milljörðum dollara upp í 60 milljarða.

En það svelta í heiminum um 1200 milljónir manna, samkvæmt skýrslum Sam-
einuðu þjóðanna, - svelta frá vöggu til grafar. Ef vígbúnaðarútgjöld heimsins
væru minnkuð um þriðjung til helming og féð, sem sparaði st, væri notað til að seðja
hungur hinna sveltandi, þá mundi enginn maður þurfa að svelta í heiminum.

Helmingur mannkynsins er enn ólæs og óskrifandi, - hálfur annar milljarður
manna. Það mætti byggja handa þeim skóla, kenna þeim öllum að lesa og skrifa
fyrir nokkurn hluta þess fjár, sem heimurinn hefur eytt í vígbúnað undanfarinn
áratug.

Það mætti breyta Sahara-eyðimörkinni í blómlega byggð, gera lönd norður-
heimskautsins gróðursæl og hlý fyrir hluta þeirra fjárhæða, er nú fara til víg-
búnaðar.

Ótrúlega hraðar framfarir bíða mannkynsins, ef tekst að binda enda á allan
vígbúnað, - og um leið væri mannkynið losað við einn versta vágest sinn frá
upphafi vega: styrjaldir og óttann við þær.

Alþingi ber að gera allt, sem í þess valdi stendur, til að losa þjóð vora og
allar aðrar þjóðir endanlega við styrjaldir og vígbúnað : skapa varanlegan frið
á jörðu.

Fylgiskjal I.

Ávarp frá Æðstaráði Ráðstjórnarríkjanna til þjóðþinga og ríkisstjórna allra landa.

Æðstaráð Ráðstjórnarríkjanna hefur ákveðið að beina til þjóðþinga og ríkis-
stjórna allra landa heims ávarpi um sérstaklega mikilsvert málefni, er varðar hags-
muni alls mannkyns.

Æðstaráðið hefur samþykkt að minnka enn til mikilla muna herstyrk Ráðstjórnar-
ríkjanna án þess að bíða eftir alþjóðasamkomulagi um afvopnun. Gefin hafa verið



út lög þess efnis, að heraflinn skuli enn minnkaður um þriðjung eða 1200000 manns.
Dregið verður úr vopnabúnaði her og flota svo og hcrnaðarútgjöldum ríkisins.

Þegar lög þessi, sem samþykkt voru i dag, hafa verið framkvæmd, þá mun lið-
styrkur landhers og flota nema alls 2423000 manna.

Við viljum minna yður á það, að þegar afvopnunarumræðurnar fóru fram árið
1956, þá lögðu Bandaríkin, Bretland og Frakkland fram tillögur þess efnis, að Ráð-
stjórnarríkin og Bandaríkin skyldu fækka í her sínum niður í 2500000 manns. Við minn-
um einnig á, að ráðstjórnin gekk að þessum tillögum þeirra, auðvitað á þeirri forsendu,
að þetta yrði ekki nema fyrsta skrefið á afvopnunarleiðinni. En óðar en Ráðstjórnar-
ríkin samþykktu þessar tölur, voru þær felldar einmitt af þeim, sem stungið höfðu
upp á þeim.

Síðan eru liðin þrjú ár, án þess að nokkrir samningar hafi náðst við vestur-
veldin. Og þá er spurningin, hvað næst beri að gera. Ríkisstjórn vor hefur hvað
eftir annað að undanförnu minnkað herafla sinn og hermálaútgjöld með einhliða
ákvörðun. Hún hefur nú afráðið að stíga enn eitt slíkt djarflegt og göfugmannlegt
skref: að draga enn úr herafla sínum til mikilla muna og án frekari tafar.

Þegar Æðstaráð Ráðstjórnarríkjanna samþykkti lög um að draga enn að nýju
til muna úr herafla landsins, lét það stjórnast af raunsýnu mati á þeirri stöðu al-
þjóðamála. sem nú er að skapast. Það er staðreynd, að dregið hefur mjög úr streit-
unni ríkja í millum. Friðarhorfurnar hafa batnað til muna. Sú óhrekjanlega stað ...
reynd, að friðsamleg sambúð ríkja mismunandi þjóðfélagsskipulags er orðin sögu-
legur veruleiki, jafnframt því að hún er beinlínis lífsnauðsyn með tilliti til núver-
andi þróunarskeiðs mannlegs samfélags, er að festa æ dýpri rætur í meðvitund þjóð-
anna og hugum stjórnmálamanna og þjóðaleiðtoga.

Fundir og kynni þjóðaleiðtoga eru nú að verða áhrifamikil aðferð til að draga
úr viðsjám og leysa úr flóknustu alþjóðavandamálum. Heimsókn N. S. Krústjovs,
forsætisráðherra Ráðstj órnarríkj anna, til Bandaríkja Norður-Ameríku og fundir
hans og Dwights Eisenhowers forseta hafa orðið upphaf að nýjum þætti í alþjóða-
samskiptum, - þætti friðsamlegra samningagerða til lausnar alþjóðlegum vanda';
málum, sem eru leifar frá síðari heimsstyrjöldinni eða hafa komið upp síðan, á
tímabili vígbúnaðarkeppninnar og kalda stríðsins.

Eina færa leiðin til lausnar deilumálum er leið samningagerða. Þetta er ein af
þeim meginniðurstöðum, sem viðurkenndar eru og skjalfestar í hinni sameigin-
legu sovézk-bandarísku yfirlýsingu 27. september 1959. Með einlægni sinni, hispurs-
leysi og hreinskilni í framsetningu skoðana sinna og jákvæðri afstöðu til gagnkvæmra
hagsmunamála gáfu forsætisráðherra Ráðstjórnarríkjanna og forseti Bandaríkjanna:
fordæmi, sem fylgja skyldi, ef menn æskja þess í raun og veru að bæta, svo að um
muni, stöðu mála á alþjóðavettvangi.

Æðstaráð Ráðstjórnarríkjanna lætur í ljós þá von, að þessi jákvæða afstaða
til úrlausnarefnanna megi einnig eiga sér stað á þeirri ráðstefnu stjórnarleiðtoga,
sem nú hefur loks orðið að samkomulagi, að boðað skuli til.

Þjóðirnar gera sér vonir um, að þessi ráðstefna æðstu þjóðaleiðtoga megi leiða
til nýrra jákvæðra breytinga á sviði alþjóðasamskipta og stuðla að lausn afvopnunar-
vandamálsins.
_ Í ávarpi sínu 31. október 1959 til allra þjóðþinga heims skoraði Æðstaráð Ráð-
stjórnarríkj anna á þjóðþingin og einstaka þingmenn í öllum löndum að nota sér nú
hina hagkvæmu stöðu alþjóðamála til að gera allt, sem unnt væri, í því skyni að losa
þjóðirnar undan hinni hræðilegu plágu vígbúnaðarkeppninnar og leiða mannkynið
fram á braut ævarandi friðar. -

Jafnframt því, að við leiðum í gildi lög þessi um nýja meiri háttar minnkun á
herafla Ráðstjórnarríkjanna, viljum við láta í ljós þá von, að þjóðþing og ríkis-
stjórnir annarra landa muni einnig fyrir sitt leyti taka upp svipaða stefnu.

Það er nú orðið tímabært að láta raunverulegar afvopnunarframkvæmdir taka



við afeintómu tali um afvopnun. því aðeins verður unnt að framkvæma hið mikla
verkefni, sem fulltrúar allra landa greiddu samhljóða atkvæði á fundi Allsherjar-
þings Sameinuðu þjóðanna eigi alls fyrir löngu, þar sem forsætisráðherra Ráðstjórnar-
ríkjanna talaði fyrir munn ráðstjórnarinnar og lagði fram megindrætti áætlunar um
almenna og algera afvopnun.

Aldrei áður i sögu mannkynsins hafa vígbúnaðarkeppni og stríðshyggja falið í
sér slíka hættu sem nú, er herir búnir ógurlegustu gereyðingartækjum standa hvorir
andspænis öðrum. Þessir málavextir eru þess eðlis, að óskynsamlegt athæfi og ill-
viljað ráðabrugg einstakra stjórnmálamanna gæti orðið til þess að steypa heiminum
út í hyldýpi nýrra styrjaldarógna.

Nútímavopnum eru engin takmörk sett í eyðingarmætti sínum og langdrægní.
Ein vetnissprengja megnar að afmá af yfirborði jarðar merkilegustu stöðvar heims-
menningarinnar. Það þarf ekki nema fáar vetnissprengjur til að leggja í rústir heil
ríki. Og birgðir kjarnorku- og vetnissprengna í heiminum fara sívaxandi.

Vígbúnaðarkeppnin meinar miklum fjölda manna að vinna friðsamleg störf,
þar sem þeir verða að taka þátt í herþjónustu eða starfa að framleiðslu eyðingar-
tækja. Bezti hluti mannfélagsins - milljónir verkamanna, verkfræðinga, vísinda-
manna, starfsams hæfileikafólks. sem notað gæti sköpunargáfur sínar þjóðum
heimsins til gagns, - sóar nú starfsorku sinni í það að búa til æ hryllilegri morð-
vopn. því meira fé sem kostað er til vígbúnaðarkeppninnar, því meira sem fram-
leitt er af byssum, skriðdrekum, eldflaugum og öðrum vopnum, því þyngri verða
skattabyrðarnar. sem á þjóðirnar eru lagðar. Stöðvun vígbúnaðarkeppninnar mundi
gera það fært að auka mjög fjárveitingar til íbúðabygginga, heilsuverndar og upp-
eldismála, til þess að auka tekjur vinnandi fólks og aðstoða vanþróuð lönd.

Framkvæmd hinnar miklu áætlunar um almenna og algera afvopnun, sem
Ráðstjórnarríkin hafa lagt fram, mundi losa um feikileg efnahagsleg og andleg verð-
mæti, sem nota mætti til þess að skapa mönnum samboðna tilveru.

Á undanförnum fjórum árum hefur herstyrkur Ráðstjórnarríkjanna verið minnk-
aður um samtals 2140000 manna með einhliða ákvörðunum, og nú ætlum við enn
að minnka hann um 1200000.

Á þessum árum hafa Ráðstjórnarríkin kvatt að fullu heim herafla sinn frá al-
þýðulýðveldinu Rúmeníu, dregið til muna úr her styrk sínum í Austur-þýzka lýð-
veldinu og alþýðulýðveldinu Ungverjalandi og lagt niður herstöðvar á landsvæði
annarra ríkja.

Ráðstjórnarríkin lækka reglulega frá ári til árs fjárframlög sín til varnarmála.
Árið 1960 eiga þessi útgjöld að nema 12.9% af heildarútgjöldum fjárlaganna. Til-
svarandi tala var 19.9% árið 1955.

Við trúum því fastlega, að þessi samþykkt Æðstaráðs á lögum um nýja meiri
háttar fækkun í her Ráðstjórnarríkjanna muni reynast mikilsvert framlag til batn-
andi samkomulags á vettvangi alþjóðamála.

Nú, er fram eiga að fara milliríkjaviðræður um almenna og algera afvopnun,
ber að telja það sérstaklega mikilsvert, er einstök ríki hefja raunverulegar einhliða
aðgerðir í afvopnunar átt, til þess fallnar að efla gagnkvæmt traust og stuðla að góð-
um árangri viðræðnanna. Sl íkar aðgerðir eru því nauðsynlegri sem enn eru til öfl
í heiminum, er þrátt fyrir það, sem áunnizt hefur um að draga úr viðsjám, reyna
að viðhalda vígbúnaðarkepp ninni og kalda stríðinu, sem öllum þjóðum er viður-
styggð.

Verið er að endurvígbúa Vestur-Þýzkaland, en í því felst stórhætta fyrir friðinn
í Evrópu og öllum heimi. Í ýmsum löndum heyrast enn opinskáar kröfur um, að
haldið sé áfram að framfylgja aflsmunarstefnunni, sem er þó löngu gjaldþrota
orðin.

Allt þetta sýnir, að þeir, sem vilja í einlægni varðveita þjóðirnar frá ógnum
nýrrar styrjaldar, mega ekki slá slöku við í tilraunum sínum að koma á afvopnunar-



sáttmála. Þjóðþíngin og einstakir þingfulltrúar geta gert mikið í þessu efni. Það er
skylda þeirra gagnvart þjóðum sínum að grípa sérhvert tækifæri til að stuðla að
afléttingu kalda stríðsins og lausn afvopnunarmálsins.

Æðstaráð lýsir yfir þeirri von sinni, að þessi nýja fækkun í her Ráðstjórnar-
ríkjanna megi verði öðrum löndum fordæmi, einkum þeim, sem mestan herstyrk hafa.

Æðstaráð skorar á þjóðþing og ríkisstjórnir allra landa heims að svara þessu
nýja friðarfrumkvæði Ráðstjórnarríkj anna með því að gera raunhæfar ráðstafanir
í þá átt að draga úr herafla sínum, létta herútgjaldabyrðunum af þjóðum sínum,
leysa mannkynið undan óttanum við nýja styrjöld og tryggja frið í öllum heimi.

Æðstaráð Sambands sósíalískra ráðstjórnarlýðvelda

Kreml í Moskvu,

15. janúar 1960.

Fylgiskjal II.

þingsályktun um áskorun á Sameinuðu þjóðirnar varðandi allsherjarafvopnun.
Alþingi ályktar að fela ríkisstjórninni að skora á Sameinuðu þjóðirnar að beita

sér af alefli fyrir allsherjarafvopnun, sem tryggð verði með raunhæfu alþjóðlegu
eftirliti, enda er það öruggasta ráðið til þess að koma í veg fyrir framleiðslu og
notkun kjarnorkuvopna og vetnissprengjurmar í hernaði, en tilraunir Bandaríkj-
anna og Sovétríkjanna með þau vopn hafa sýnt, að í þeim felst geigvænleg og
yfirvofandi hætta fyrir mannkynið og framtíð þess, ef ekki tekst með alþjóðlegum
samtökum að hindra, að ný heimsstyrjöld brjótist út.

Samþykkt á Alþingi 13. apríl 1954.


